
H
ai 70 anos unha
sublevación mili-
tar que satisfacía os

intereses das clases domi-
nantes da España tradicio-
nal (terratenentes, indus-
triais, banqueiros...) puxo
fin a un proxecto de pro-
greso que apoiaran de-
mocraticamente mi-
lleiros de españois.
Efectivamente, como
consecuencia desa
sublevación, Galicia
quedou baixo o poder
dun grupo de milita-
res golpistas que ini-
ciaron un período de
violencia, que había
de perdurar até ao ano
1954, caracterizado
pola brutal represión
de todos aqueles que,
independentemente
da súa profesión, mili-
tancia ou cargo políti-
co ou militar, se signi-
ficaran na defensa dos
dereitos e liberdades
que recoñecía a Cons-
titución republicana
de 1931.

Neste sentido, á
marxe de represaliados
de sona, como Alexan-
dre Bóveda ou Ánxel
Casal, e doutros moi-
tos milleiros que per-
manecen alén da nosa

m e -
moria, foron

moitos os que per-
maneceron perseguidos

no interior, que
aínda que agar-
dasen tempos
mellores, non
esquecían o seu
compromiso po-
lítico. Velaí están,
por exemplo, os
irmáns Saco, que
souberon manter
aceso o facho do
galeguismo du-
rante os anos do
franquismo.

Neste senti-
do, para recupe-
rar a memoria de
Cesáreo e Camilo
Saco, dous esque-
cidos loitadores
galeguistas, Fer-
nando Saco Pé-
rez, profesor de

matemáticas no
ensino secundario no

instituto Francisco Sán-
chez de Tui, vén de publi-
car Os irmáns Saco ou a
loita galeguista baixo o
franquismo, no que alén

das súas propias lembran-
zas, recolle información
procedente da viúva de
Cesáreo, un dos irmáns, e
manexa un riquísimo ma-
terial consistente en artigo,
discursos, fotos...

Daquela, ao longo das
páxinas deste libro, alén
dalgunhas evocacións aos
homes da guerrilla, debú-
xase con nitidez o perfil de
dous irmáns que traballa-
ron arreo para manter ac-
tivo o Partido Galeguista,
participando, por exem-
plo, na asemblea reconsti-
tuínte que tivo lugar en
Canido (Coruxo, Vigo), na
casa que alí tiña Fernández
del Riego, no ano 1943; un
traballo que nos anos se-
senta deu paso ao compro-
miso coas novas forzas po-
líticas, como o Partido So-
cialista Galego, polo que
Cesáreo foi candidato á al-
caldía de Monforte nas
primeiras eleccións demo-
cráticas celebradas en
1977. Eis unha vida de
anónima entrega ao servi-
zo de Galiza e á loita polas
liberdades.

SACO, Fernando, Os
irmáns Saco, Ed. A Nosa
Terra, Vigo, 2006, 143
páxinas

P
rosegue Antonio García Teijeiro o seu labor
poético, fundamentalmente orientado cara
aos lectores máis novos, con este flamante

volume, Cando caen as follas, que pasamos decon-
tando a comentar nestas páxinas. Non imos pon-
derar aquí a figura do autor, sen dúbida, un dos de
máis recoñecido prestixio dentro do mundo da li-
teratura infantil e xuvenil galega, nin citar tam-
pouco os numerosos galardóns que aquilatan a
súa traxectoria literaria, tanto no terreo da prosa
como nestoutro da poesía.

Xa temos repetido que a poesía dirixida a un
público infantil ou xuvenil non debe necesaria-
mente baixar a súa calidade nin debe caer nos tó-
picos manidos. Cómpre, iso si, que conserve arreo
o don da musicalidade, esoutros do ritmo e mais

da rima, para que o discurso
flúa con
gozosa na-
turalidade
e sirva, xa
que longo,
para o des-
frute dos
cativos (e
mesmo dos
que xa dei-
xaron de
selo). Nesta
tendencia
p o d e m o s
enmarcar a
obra de An-
tonio Gar-
cía Teijeiro,
onde descu-
brimos cer-
tamente os
ecos de Fe-
derico Gar-
cía Lorca e
Luís Amado
Carballo, de
Manuel Ma-
ría e Rafael
Alberti, de tan-
tos poetas funda-
mentais para adultos
que tamén deixaron pezas
para nenos conservando a súa
sensibilidade e a súa visión das
cousas da vida.

O noso poeta escribiu neste poemario unha
serie de composicións onde aparecen, como pro-
tagonistas, as follas. Follas de árbores, mais tamén
follas onde os escritores van dispondo as súas pa-
labras para nomear aquilo que habita no seu peito
e na súa mente. Predomina neste tomo un ton le-
do, ás veces xubiloso e panteísta, mais, noutras
ocasións, aparece o toque do misterio, da confu-
sión das persoas, dos seus límites incertos: “Eu
non son ti/Ti non es eu./Dende esa póla/algo ca-
eu.”

Ás veces o noso literato escarva na nosa sensi-
bilidade para pór nela eses anacos do descoñecido
que, por certo, tanto nos lembra a composición
xaponesa do haikú. Para mostra, un botón: “Mira
como cae./Olla o seu recendo./Mira como esva-
ra/pola voz do vento./Lenta cae a folla./Baile de
misterio.”

Complementa e enriquece o libro unha serie
de fermosísimas ilustracións de Xosé Cobas.

GARCÍA TEIJEIRO, Antonio, Cando caen as follas,
Ed. Everest, A Coruña, 2006,   páxinas

O
Centro Ramón Pi-
ñeiro para a inves-
tigación en Huma-

nidades acaba de sacar ao
prelo o nº IX dos seus “Ca-
dernos galegos de pensa-
mento e cultura”. Trátase
dun monográfico da au-
toría do caricaturista e
humorista Siro López so-
bre o humor de Cervan-
tes no Quixote, un volu-
me que vén arrequecer a
ampla bibliografía exis-
tente sobre o xenio cer-
vantino, desta xeira desde
un punto de vista que pa-
ra nós ten especial intere-
se: o valor da obra como
creación humorística.

En apenas 87 páxinas e
seis capítulos, Siro López
seguindo as pegadas do
mestre Celestino Fernan-
dez de la Vega, analiza os
aspectos do Quixote como
obra humorística e as cir-
cunstancias biográficas e
históricas que levaron a
Cervantes a crear a obra que
marca o nacemento do hu-
morismo como creación li-
teraria.

Para iso e, previamente,
realiza un estudo sobre as
formas do humor e sobre o
humor en Galicia deténdo-
se no humorismo macabro
existente na superstición e
na característica retranca.

R e -
pasando
ademais a
opinión de di-
versos filósofos que ao lon-
go da historia trataron o te-
ma , Siro López analiza a
diferenza entre a comicida-
de, a sátira e o humorismo

advertindo
r e s p e c t o
deste últi-
mo que as
c re a c i ó n s
máis sutís
p r o v e ñ e n
das minorías
opr imidas
que se vale-
ron delas pa-
ra aturar a
súa difícil
existencia.

En capí-
tulos poste-
riores a través
de citas entre-
sacadas das
súas obras e da
opinión dos
coetáneos, o
autor achéga-
nos á figura de
Miguel de Cer-

vantes, a súa bio-
grafía e á súa pegada huma-
nista. O nacemento do hu-
morismo a comezos do
XVII non se explicaría sen o
drama biográfico e intelec-
tual do seu creador: Cervan-
tes viviu a experiencia da es-

cravitude, percibiu o esfare-
lamento do imperio espa-
ñol e padeceu a presión da
Contrarreforma, circuns-
tancias todas elas que se
converteron en motivación
para usar a ironía e o senti-
do do humor nunha obra
innovadora na que o prota-
gonista é portador dos valo-
res morais do ser humano.
É o Quixote personaxe trá-
xico, cómico, traxicómico e
humorístico. Para Siro Ló-
pez a achega fundamental
da novela foi atopar un xeito
de humor distinto á comici-
dade e á sátira, unha manei-
ra máis fonda e transcen-
dente de facer humor: “non
hai que rir nin chorar inde-
bidamente, senón com-
prender e sorrir”.

Por último, Siro López
detense na influencia do
manierismo no nacemento
do humor e a caricatura.

Un interesante estudo
que nos aporta máis infor-
mación sobre a novela cer-
vantina-cousa nada doada a
día de hoxe- e unha nova
perspectiva da obra “máis
triste do mundo” en pala-
bras de Dostoievski.

LÓPEZ, Siro, Sobre o humor
de Cervantes no Quixote, Ed.
Xunta de Galicia, Santiago,
2006, 96 páxinas

